
О Р о л т оТуд пособи V  классам һуралсалай комплексын таһаршагүй нэгэ хубинь болоно. һуралсалай комплекс болбол учебнигһээ, дидак­тически материалнуудһаа, техническэ болон үзүүлбэриин хэрэг- сэлнүүдһээ (киноаппарат, кодоскоп, графопроектор, диапроектор, магнитофон, электрофон, фильмоскоп, таблицанууд, зурагууд, карточканууд, диапозитивууд г. м.), дүршэл шадабаряар баян баг- шанарай урогуудай жэшээтэ түсэбүүдһээ, янза бүриин словарь- нуудһаа болоод багшанарта туһалхы үүргэтэй номуудһаа бүри- дэнэ.Энэ номой зорилго хадаа V  класста үзэхэ буряад хэлэнэй учеб- нигээр хүдэлхэдэ, зарим тэды методически туһаламжа хүргэлгэ болоно. Тиимэһээ һуралсалай комплексын зүйлнүүдэй нэгэн— буряад хэлэнэй учебнигые хэрэглэхэ арга боломжонуудые ха- руулха гэжэ оролдогдобо. Гэхэ зуура хаана, хэзээ пластинка гү, али таблица г. м. хэрэглэхэб гэжэ учебник coo тусхай тэмдэгүү- дээр заагдангүй үлэшэһэн гээшэ. Тиимэһээ багшанар үзэжэ бай- һан темэдээ тааруулан, илангаяа «Фонетикэ» гаража байхадаа, түрэлхи литературада үгтэһэн фонохрестоматиһаа гү, али ондоо- шье пластинкануудһаа (жэшээлхэдэ, «Буряадай поэдүүд шүлэ- гүүдээ уншана» болон дуунуудтай пластинканууд) тааруу хэһэ- гүүдые шагнуулжа, хэлэлгын нормонууд ба уран аргануудтай та- нилсуулха зэргэтэй.V  класста буряад хэлээр үзэгдэхэ бүхы материалнуудта заа- баринуудые үгтэхэ гэжэ оролдогдоо. Гэбэшье ном соо хэлэ ойл- гуулгын бүхы методическа арганууд харуулагдаба гэжэ болохо- гүй. Гансал багша үзэхэ темынгээ онсо янзаһаа боложо, үрэ дүн туйлахын тула урогуудтаа тон өөрын методико олохо зэргэтэй. Тиимэһээ пособиин үүргэ хадаа багшын онсо шухала аргануудые бэдэрэлгэдэ туһалха болоно. Багша өөрынгөө эзлжээндэ һураг- шадайнгаа анхарал хэлэндэ татуулха, ухаан бодольшь һэргээхэ, үзэжэ байһан предмедтээ һонирхол түрүүлхэ. Тиигэжэ V  класс дүүргэһэн һурагшадые программын эрилтээр хэрэгтэй мэдэсэ, дүр- шэл ба шадабаритай болгохо. Эдэ юуд бэ гэхэдэ: үгэнүүдые абяа- нуудаарнь ба бүридэлөөрнь, мэдүүлэлнүүдые байгуулгаарнь шүүм- жэлхэ; причастна ба деепричастна обородуудтай мэдүүлэлнүүдые оложо ба зохёожо шадаха; үгэнүүдэй бэшэгэй дүрим мэдэхэ, тэ-


